
Vendim i Këshillit të Mediave të Shkruara të Kosovës ndaj 

ankesës së Radio Televizioni i Kosovës kundër Demokracia.com, 

Insajderi.org,radiokosovaelire.com,tevel dhe Ballkani.info.   

 

 

Këshilli i Mediave të Shkruara të Kosovës në mbledhjen e tij 

të mbajtur më 04 maj 2022, shqyrtoi ankesën e dërguar nga 

Radio Televizioni i Kosovës kundër Demokracia.com, 

Insajderi.org, radiokosovaelire.com, tevel dhe Ballkani.info 

lidhur me publikimin e lajmit me tituj të ndryshëm në lidhje 

me ardhjen e gazetarëve ukrainas në Kosovë dhe njoftimin e 

RTK-së për mundësinë e punësimit të katër prej tyre, dhe mori 

këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 



 

 

 

 

 

 

 

                     A R S Y E T I M I 

 

 

Ankuesi pretendon që mediat e kanë publikuar lajmin me tituj 

të ndryshëm në lidhje me ardhjen e gazetarëve ukrainas në 

Kosovë dhe njoftimin e RTK-së për mundësinë e punësimit të 

katër prej tyre. Ankesa pretendon se me lajmin e publikuar 

është shkelë kapitulli II të Kodit të Mediave.   

  

Lajmi është shkruar në gazetat online dhe objekt i kësaj 

ankese është teksti i medias, e që rrjedhimisht ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, miratohet.  

 

Ankuesi ankohet që mediat qëllimisht kanë shtrembëruar 

deklarimin publik të bërë nga bordi i RTK-së në lidhje me 

gazetarët ukrainas, të cilin deklarim e ka bashkëngjitur si 

provë.  

 

Pas leximit të ankesës, shkrimeve dhe provave të dorëzuara, 

KMShK vendos që mediat nuk kanë raportuar të vërtetën në 

momentin që kanë cilësuar si punësim ofrimin e hapësirave të 

punës nga bordi i RTK-së për gazetarët ukrainas që do të vijnë 

në Kosovë. 

 

Mediat duhet të kenë kujdes që gjatë raportimit mbi ngjarjet 

të transmetojnë tek publiku të vërtetën, ashtu siç kërkohet 

me Kod të Mediave.  

 

 

KMShK vendosi si në dispozitiv të këtij vendimi.  

 

 

 

 

Këshilli i Mediave të Shkruara të Kosovës 


